
 

PWYLLGOR TRWYDDEDU CANOLOG, 09.12.13 
 

 
Yn bresennol: Y Cynghorydd W.Tudor Owen (Cadeirydd) 

    Y Cynghorydd Eryl Jones-Williams (Is-gadeirydd) 

    
Y Cynghorwyr: Eddie Dogan, Huw Edwards, Louise Hughes, Dilwyn Lloyd, Llywarch 

Bowen Jones, Peter Read, Angela Russell, Ann Williams, Elfed W. Williams,  

 
Hefyd yn Bresennol: Dilys Phillips (Pennaeth Democratiaeth a Chyfreithiol), Siôn 

Huws (Rheolwr Cydymffurfiaeth a Iaith), Gwenan M. Williams (Rheolwr Trwyddedu) 

a Lowri Haf Evans (Swyddog Cefnogi Aelodau a Chraffu) 

 
Rhan 1 
 

1. CROESO AC YMDDIHEURIADAU 
Croesawyd pawb i’r Pwyllgor gan y Cynghorydd W. Tudor Owen, gyda 

chroeso arbennig i’r Cynghorwyr Louise Hughes a Dilwyn Lloyd i’w pwyllgor 

cyntaf. Derbyniwyd ymddiheuriadau gan y Cynghorydd Annwen Hughes. 

 

 
2. DATGAN BUDDIANT PERSONOL 
 

 Ni dderbyniwyd datganiad o fuddiant personol gan unrhyw aelod oedd yn 

bresennol. 
 

3. COFNODION CYFARFOD DIWETHAF 
 

 Llofnododd y Cadeirydd gofnodion cyfarfod o’r pwyllgor a gynhaliwyd ar 16 

Medi 2013, fel rhai cywir.  

 

MATERION YN CODI O’R COFNOD: 

 

a) Llythyr Cyngor Dinas Bangor (4.9.2013) 

 

Cadarnhawyd bod ymateb i lythyr Cyngor Dinas Bangor wedi ei anfon 

18.10.2013 yn egluro safbwynt y Pwyllgor. Y llythyr yn amlinellu bod yr Is 

Bwyllgorau yn rhoi ystyriaeth drwyadl i’r holl sylwadau a dderbynnir a bod y 

penderfyniad yn cael ei wneud ar sail tystiolaeth sydd wedi ei gyflwyno 

iddynt.  Nodwyd nad oedd ymateb pellach wedi ei dderbyn gan Gyngor 

Dinas Bangor. 

  

  

4. COFNODION IS-BWYLLGORAU TRWYDDEDU CANOLOG  
 
  Cyflwynwyd, er gwybodaeth, gofnodion cyfarfodydd o’r Is-bwyllgor 

Trwyddedu Canolog a gynhaliwyd ar 30 o Fedi a 23ain Hydref 2013. 

 

PENDERFYNWYD derbyn y wybodaeth. 



Rhan 2  
 

1. HYFFORDDIANT ANFFURFIOL 
 

Sesiwn yn canolbwyntio ar gyfrifoldebau’r Aelodau wrth wasanaethu ar is-

bwyllgorau trwyddedu. Yr hyfforddiant wedi ei rannu i 3 rhan: 

 

- Rôl yr Aelod 
Pennaeth Democratiaeth a Chyfreithiol yn atgoffa’r Aelodau o’u rôl ar yr Is-

bwyllgorau. 
 
- Trefn Gwrandawiadau 

Rheolwr Cydymffurfiaeth a Iaith yn ymhelaethu ar drefn bresennol y 

gwrandawiadau. 

 

- Casgliadau o’r trafodaethau 
Sylwadau / newidiadau yn cael eu cynnig i’r drefn bresennol: 

 
i. Trefniadau Pwyllgor 

Y pwyllgor yn cynnig y dylai’r panel beidio ymgynnull gyda’r 

ymgynghorai cyn i’r cyfarfod ddechrau. Y panel i ymgynull mewn 

ystafell arwahan ac i ddod ymlaen gyda'i gilydd i’r pwyllgor. 

Cytunwyd - y swyddogion i fod yn gyfrifol am y trefniant. 

 

ii. Ymweliadau Safle. 

Risgiau priodoldeb yn amlwg yma - angen rheolaeth well i’r trefniant. 

Cynnig bod adroddiad yr Uned Trwyddedu yn cynnwys mapiau a 

lluniau o leoliad yr eiddo a rhain yn eu tro yn cael eu harddangos ar 

daflunydd yn y pwyllgor. 

Cynigwyd bod ymweliad safle yn cael ei drefnu mewn achos lle mae 

eu gwir angen a hynny ar drefniant y swyddogion.  

Cytunwyd. 

 

iii. Gosod terfyn amser i’r sylwadau 
Gwnaed cais i osod terfyn amser ar y sylwadau sydd yn cael eu 

cyflwyno gan yr ymgynghorai. Hyn yn creu tegwch i bawb. 

Cynigwyd terfyn amser o ddim mwy na deg munud. 

Cytunwyd. 

 
iv. Trefn gwrandawiad 

Cynnig bod trefn y gwrandawiad yn cael ei anfon allan ym mhecyn 

gwybodaeth yr ymgeisydd a’r ymgynghorai. 

Cynnig bod y Cadeirydd yn cyfeirio at drefn y gwrandawiad ar 

ddechrau’r cyfarfod. 

Cytunwyd. 

 
v. Uned Trwyddedu 

Cadarnhau na fydd ceisiadau anghyflawn yn cael eu derbyn gan yr 

Uned Drwyddedu. 

 



vi. Nifer y gwrandawiadau 
Cynnig cynnal dau wrandawiad yn unig mewn Is –Bwyllgor Trwyddedu. 

Cytunwyd 
 

vii. Amserlen derbyn sylwadau 
28 diwrnod yw’r cyfnod ymgynghori - ni fydd sylwadau hwyr yn cael eu 

derbyn. 

Cytunwyd - angen rhannu’r wybodaeth gydag Aelodau eraill 

 

viii. Aelod wrth gefn 
Argymhellwyd bod Aelod o’r panel yn cysylltu gyda’r aelod wrth gefn 

os na fydd hi / ef yn medru bod yn bresennol 

Cytunwyd. 
 

ix. Niferoedd ar y panel 

Cynigwyd yr angen i gynyddu’r nifer ar y panel o 3 - 5 aelod. 

Sion Huws i wirio beth yw gofynion y Ddeddf. 

 
x. Hyfforddiant. 

Hanfodol bod pob aelod yn derbyn hyfforddiant cyn gwasanaethu ar 

is-bwyllgor yn y dyfodol. 

Cytunwyd - angen gwneud trefniadau i’r pedwar aelod oedd ddim yn 

bresennol i dderbyn hyfforddiant. 

 
Diolchwyd i bawb am eu sylwadau. 

 
 

Dechreuodd y cyfarfod am 10:00a.m. a daeth i ben am 12:30am   
 


